
Аннотация 
Ушбу мақолада республикамизда қишлоқ хўжалиги тармоғининг ҳозирги ҳолати ва 
динамикаси,хўжалик юритувчи субъектларда қишлоқ хўжалиги маҳсулотларини 
етиштиришнинг иқтисодий-статистик таҳлили ва истиқболдаги йўналишлари ёритиб 
берилган. 
Калит сўзлар: қишлоқ хўжалиги, қишлоқ хўжалиги маҳсулоти, ялпи ички маҳсулот, ялпи 
ҳудудий маҳсулот, деҳқон хўжалиги, чорвачилик, таркибий ўзгаришлар, инвестиция, ҳудуд 
иқтисодиёти, иқтисодий-статистик таҳлил, аграр ислоҳотлар, ижтимоий-иқтисодий 
жараёнлар. 
 
Аннотация 
В данной статье описаны современное состояние и динамика аграрного сектора страны, 
экономико-статистический анализ сельскохозяйственного производства в хозяйствующих 
субъектах и перспективные направления. 
Ключевые слова: сельское хозяйство, сельскохозяйственное производство, валовой 
внутренний продукт, валовой региональный продукт, сельское хозяйство, животноводство,  
структурные изменения, инвестиции, региональная экономика, экономико-статистический 
анализ, аграрная реформа, социально-экономические процессы. 
 
Abstract 
This article describes the current state and dynamics of the country's agricultural sector, economic 
and statistical analysis of agricultural production in economic entities and promising areas.  
Keywords: agriculture, agricultural production, gross domestic product, gross regional product, 
agriculture, animal husbandry, structural changes, investments, regional economy, economic and 
statistical analysis, agrarian reform, socio-economic processes. 

 
Кириш 
Мамлакатимиз иқтисодиётини ривожланишини қишлоқ хўжалиги тармоғи 

фаолиятисиз тасаввур этиб бўлмайди. Аҳолини озиқ-овқат, қишлоқ хўжалиги 
маҳсулотлари билан таъминлашда, саноат тармоғини хом ашё билан таъминлашда 
мазкур тармоқ муҳим ўрин тутади. 

Шу сабабли республикамизда қишлоқ хўжалиги тармоғини барқарор 
ривожлантириш мақсадида тармоқда иқтисодий ислоҳотларни босқичма-босқич, 

изчиллик билан олиб бориш, инвестиция, меҳнат, моддий, технологик ва инновацион 

салоҳиятлардан самарали фойдаланиш тармоқда юқори даражадаги иқтисодий 
самарадорликка эришишга олиб келади. 

Бугунги кунда мамлакатимизда амалга оширилаётган қишлоқ хўжалиги 
иқтисодий ислоҳотлар даражасида  кичик тадбиркорлик фаолияти шаклларини 
барқарор ривожлантириш бўйича бир қатор муҳим саналган ҳуқуқий, ташкилий ва 
иқтисодий чора-тадбирлар босқичма – босқич  амалга ошириб келинмоқда. Хусусан, 
Ўзбекистон Республикаси қишлоқ хўжалигини ривожлантиришнинг 2020-2030 
йилларга мўлжалланган стратегиясида ҳам аграр соҳада тадбиркорлик фаолиятини 
ривожлантириш ва диверсификациялашни қўллаб-қувватлаш масалаларига алоҳида 
эътибор қаратилган [1] . 

Фермер хўжалиги фаолиятини юритиш ва уни олиб бориш тўғрисидаги меъёрий-
ҳуқуқий хужжатларга Ўзбекистон Республикасининг «Фермер хўжалиги 
тўғрисида»ги  қонуни [1]  ва бошқа қонун ости ҳужжатларидан иборатдир. Агар 
Ўзбекистон Республикасининг халқаро шартномасида Ўзбекистон Республикасининг 
фермер хўжалиги тўғрисидаги қонун ҳужжатларида назарда тутилганидан бошқача 
қоидалар белгиланган бўлса, халқаро шартнома қоидалари қўлланилади. 

Ушбу Қонуннинг мақсади фермер хўжаликларининг ташкил этилиши, фаолияти, 
қайта ташкил этилиши ва тугатилиши соҳасидаги муносабатларни тартибга солишдан 
иборат. Ҳозирги кунда фермер хўжалиги Ўзбекистон Республикасида қишлоқ хўжалиги 
ишлаб чиқаришининг асосий субъектларидан биридир. 

Деҳқон (шахсий ёрдамчи) хўжалиги – оилавий майда товар хўжалиги бўлиб, 
мерос қилиб қолдириладиган умрбод эгалик қилиш учун оила бошлиғига берилган 
томорқа ер участкасида оила аъзоларининг шахсий меҳнати асосида, қишлоқ хўжалиги 
маҳсулоти етиштирувчи ва сотувчи хўжалик ҳуқуқининг субъектидир. Деҳқон (шахсий 
ёрдамчи) хўжалиги фаолияти “Деҳқон хўжалиги тўғрисида”ги Қонун билан тартибга 
солинади [2]. Деҳқон (шахсий ёрдамчи) хўжалиги деҳқон хўжалиги аъзоларининг 
истагига кўра юридик шахс ташкил этган ҳолда ва юридик шахс ташкил этмасдан 
амалга оширилиши мумкин. Деҳқон (шахсий ёрдамчи) хўжалиги ихтиёрийлик асосида 
тузилади ҳамда у давлат рўйхатига олинганидан ва унга белгиланган тартибда ер 
участкаси берилганидан кейин ташкил этилган ҳисобланади. 

2022-2026 йилларга мўлжалланган Янги Ўзбекистонннинг тараққиёт 
стратегиясида ҳам “қишлоқ хўжалигини илмий асосда интенсив ривожлантириш, 
тупроқ унумдорлигини ошириш, илм-фан ва инновацияга асосланган агрохизматлар 
кўрсатиш тизимини такомиллаштириш, агросаноат корхоналари ишлаб чиқариш 
ҳажмини 1,5 баробарга ошириш, агрологистик  марказларни ривожлантириш, 
замонавий лабораториялар сонини кўпайтириш, уруғчилик ва кўчат етиштириш бўйича 
миллий дастурни амалга ошириш, халқаро қишлоқ хўжалиги университетини ташкил 

этиш, соҳада илм-фан ва амалиёт интеграциясини чуқурлаштириш” каби вазифалар 
белгилаб берилган [4].  

Ҳозирги кунда долзарб вазифалардан бўлиб, деҳқон ва  фермер хўжаликларини 
барқарор ривожланишига салбий таъсир кўрсатаётган омилларни бартараф этиш, 
фермерлик ҳаракатини давлат томонидан қўллаб-қувватлашни янада кучайтириш, 
жамиятда етакчи кучга айланишини таъминлашга қаратилган шарт-шароитларни 
яратиш, ишлаб чиқаришни диверсификациялаш йўли билан деҳқон ва фермерлар 

даромадини янада оширишга қаратилган масалаларнинг мақбул ечимларини топиш 

муҳим бўлиб ҳисобланади. 
Шу билан бирга республикамизда қишлоқ хўжалиги маҳсулотларини 

етиштириш жараёнларини комплекс статистик таҳлили, хўжаликларнинг иқтисодий 
ривожланиш тенденцияларини кўп омилли баҳолаш, ҳудудлар кесимида аграр 
секторни ривожланишидаги муаммолар ва уларнинг ечимлари бўйича илмий 
таклифлар ва амалий тавсиялар ишлаб чиқиш долзарб ва муҳим масала ҳисобланади.  

Мавзуга оид адабиётлар таҳлили 
Қишлоқ хўжалиги  ишлаб чиқаришининг самарадорлигини ошириш, таркибий 

тузилмаларини статистик баҳолаш бўйича кўпгина маҳаллий ва хорижий олимлар ва 
мутахассислар томонидан кенг илмий тадқиқотлар олиб борилган. Хусусан, Х.Д 

Хўжақулов., Н.Х Рашитова., Н.Н Асқаров., С.Н.Сайфуллаев 7 ва Х.Шодиев 9 аграр 
секторда таркибий-тузилмавий ўзгаришларнинг статистик усуллардаги таҳлилининг 

услубий жиҳатларини, Т.Шодиев 10 қишлоқ хўжалиги тармоғини иқтисодий 
ривожлантиришнинг эконометрик моделларини назарий ва амалий жиҳатларини 

илмий тадқиқ этишган бўлса, Ч.Муродов 5, Б.Беркинов., Ш.Т.Эргашева., Қ.А.Чориев, 

6,8 мамлакатимизда қишлоқ хўжалигини эркинлаштириш, экин майдонларини 
оптимал таркибини шакллантириш, хўжалик юритишнинг таркибий-иқтисодий 

механизмларини, Б.П.Панков 11, Н.А.Попов12 агросаноат мажмуаси моделлари, 
қишлоқ хўжалиги иқтисодиётини самарали ташкил этиш масалаларини, В.Л.Сомов 

13, қишлоқ хўжалиги иқтисодий ривожланиши ва самарадорлигини статистик 
усулларда таҳлили бўйича илмий тадқиқотларни амлга оширганлар. Жумладан, 
профессор Х.Хўжақуловнинг “Аграр соҳада ишлаб чиқариш жараёнларининг хўжалик 

юритиш шакллари бўйича статистик таҳлили” 14 номли илмий мақоласида 
мамлакатимизда қишлоқ хўжалик маҳсулотлари етиштиришнинг ўзига хос 
хусусиятлари, уларда хўжалик юритувчи субъектларнинг тутган ўрни,  хўжалик 
тоифалари бўйича маҳсулот ишлаб чиқариш даражаси ва динамикаси статистик 
баҳоланиб, илмий хулосалар чиқарилган. 

И.ф.н.,доцент Қ.Х.Жумаевни “Қишлоқ хўжалик маҳсулотларини етиштиришнинг 
иқтисодий - статистик таҳлили” номли илмий мақоласида [15] мамлакатимизда 
қишлоқ хўжалик маҳсулотларини етиштиришнинг бугунги кундаги ҳолати, тармоқнинг 
мамлакат иқтисодиётидаги ўрни, уларнинг асосий соҳаларининг хўжалик фаолиятлари 

бўйича иқтисодий таҳлили ҳамда тармоқни ривожлантириш бўйича амалга 
оширилиши зарур бўлган асосий муаммолар ва йўналишлар баён этилган. 

Иқтисодиёт фанлари бўйича фалсафа доктори( PhD) Б.Утановни “Кўп тармоқли 
фермер хўжаликлари фаолиятини самарадлорлигини ифодаловчи интеграл 
кўрсаткичлар” [16] мавзусидаги илмий мақоласида республикамизда кўп тармоқли 
фермер хўжаликлари фаолиятини тавсифловчи ва уларнинг иқтисодий аниқлаш ва 
интеграл кўрсаткичлар тизими илмий асосланган ҳолда баён этилган. 
Қ.Бердиқуловнинг “Қишлоқ хўжаликида амалга оширилаётган тарқибий ўзгаришни 
статистик таҳлили” [17] номли илмий мақоласида мавзуда қишлоқ хўжаликини янада 
ривожлантириш бўйича кейинги йилда қабул қилинган меъерий ҳужжатлар ва унинг 
амалиётга жорий этиш жароёнлари, қишлоқ хўжаликида амалга оширилаётган 
услубиётидаги муаммолар ва уларни бартараф этиш йўллари ёритилган.  

Т.Г. Колесникова ва бошқаларнинг “Меҳнат унумдорлиги - қишлоқ хўжалик 

корхоналарини барқарор ривожлантириш омили сифатида” [18] номли илмий 
мақоласида аграр секторни иқтисодий ривожланишида меҳнат омилинингтутган ўрни, 
ўзига хос хусусиятлари, қишлоқ хўжалик корхоналарида меҳнат унумдорлиги 
даражаси ва динамикасини иқтисодий-статистик таҳлил қилиш масалалари ёритиб 
берилган. 

Юқоридаги тадқиқотларда қишлоқ хўжалиги тармоғи ривожланиши, таркибий-
тузилмавий ўзгаришларини турли даражаларда статистик усулларда таҳлил этилган, 
назарий-услубий жиҳатдан ўрганилган бўлсада, ҳозирги шароитда мамлакатимиз 
қишлоқ хўжалиги тармоғи чуқур таҳлил қилиниб, ундаги ўзгариш тенденцияларини 
аниқлаш асосида тармоқ ривожланишининг асосий йўналишларини, таркибий 
ўзгаришларини ўрганиш бўйича тадқиқотлар етарли даражада амалга оширилмаган. 

Тадқиқот методологияси 
Тадқиқот жараёнида илмий мушоҳада, умумлаштирувчи кўрсаткичлар, 

статистик гуруҳлаш, эксперт баҳолаш, динамика қаторлари,  статистик жадвал ва 
графиклар каби усуллардан кенг фойдаланилди. 

Методологик жиҳатдан статистика идоралари бугунги кунда фермер 
хўжаликлари, деҳқон (шахсий ёрдамчи) хўжаликлари ва қишлоқ хўжалиги фаолиятини 
амалга оширувчи корхоналарда етиштирилаётган маҳсулотларнинг статистик 
таҳлилини 1-FX  shakli  (йилда  2  марта) “Фермер  хўжалиги  фаолияти  тўғрисида  
ҳисобот”,  1-DX shakli (йилда 2 марта) “Деҳқон (шахсий ёрдамчи) хўжаликлари  
фаолияти  тўғрисида  ҳисобот”,  1-QX  shakli  (чораклик)  “Қишлоқ  хўжалиги  фаолияти 
тўғрисида  ҳисобот”лар асосида шакллантириб борадилар. Қишлоқ хўжалиги 
фаолиятини амалга оширувчи ташкилотлар тоифаси таркибида микрофирма ва кичик 
корхоналар  маълумотлари  ҳам  баҳолаш  йўли  билан ҳисобга олинган.   

Таҳлил ва натижалар 
Мустақиллик йилларида мамлакатимизда қишлоқ хўжалиги тармоғида эркин 

бозор муносабатларини жорий этиш ҳамда хусусий мулкчилик ва хўжалик юритиш 
шаклларини ривожлантиришга йўналтирилган иқтисодий ислоҳотлар бўйича кенг 
кўламли чора-тадбирлар амалга оширилди.  

Ялпи ички маҳсулотнинг умумий ҳажмида қишлоқ хўжалигининг улуши 2020 
йилда 27,1 фоиз (2000 йилда 30,1 фоиз)ни ташкил этиб, олдинги йилларга қараганда 
камайган бўлсада, ушбу тармоқда қишлоқ хўжалиги маҳсулотлари етиштириш юқори 
суръатлар билан кўпаймоқда.  

2020 йилда қишлоқ, ўрмон ва балиқчилик хўжалигида ишлаб чиқарилган 
маҳсулот ҳажми жорий нархларда 151250,9 млрд.сўмни ташкил этиб,  2019 йилга 
нисбатан эса қарийб 16,1 фоизга ошгани ҳам шундан далолат беради [3] 

Мамлакатимиз қишлоқ хўжалиги тармоғида чуқур таркибий-тузилмавий  

ўзгаришларнинг амалга оширилиши натижасида 2020 йилда қишлоқ хўжалик 
маҳсулотлари ишлаб чиқариш ҳажми 3,0 фоизга ошди.  

Республикамиз қишлоқ хўжалиги тармоғида асосий хўжалик юритувчи 
субъектлар бўлиб, фермер, деҳқон хўжаликлари ҳамда қишлоқ хўжалиги фаолиятини 
амалга оширувчи ташкилотлар ҳисобланади. Уларнинг қишлоқ хўжалиги 
маҳсулотларини ишлаб чиқаришидаги ҳиссаси 2020 йилда мос равишда 27,8; 68,0 ва 
4,2 фоизни ташкил этиб, етиштирилган картошканинг  20,0 фоизи, сабзовотларнинг 

35,2 фоизи, мева ва резаворларнинг 40,5 фоизи, узумнинг 41,3 фоизи фермер 

хўжаликлари ҳиссасига тўғри келмоқда. Фермер хўжаликлари томонидан ишлаб 
чиқарилган ялпи қишлоқ хўжалиги маҳсулотлари ҳажми 2020 йилда 70620,9  
млрд.сўмни ёки 2015 ва 2010 йилларга нисбатан мос равишда 2,3 баробарга ва 4,5 
баробарга кўпайиб, уларнинг мавқеи мустаҳкамланиб бормоқда [3] . 

Таҳлилларимиза кўра, деҳқон (шахсий ёрдамчи) хўжаликларида 2020 йилда 
экин майдонлари 652,5 минг гектарни ва бириктирилган ер майдонлари эса 530,9 минг 
гектарни ташкил этиб, 2010 йилга нисбатан мос равишда 5,7 ва 6,0 фоизга кўпайгани 
ҳолда, маҳсулот ишлаб чиқариш ҳажмининг ўсиш суръати қарийб 5,9 баробарга тенг 
бўлган. Бу эса ушбу хўжаликлар тоифасида ердан ҳамда бошқа моддий ва молиявий 
ресурсларидан самарали фойдаланиб, ишлаб чиқаришни интенсив равишда 
ривожлантирилаётганлигидан далолат беради. 

Қишлоқ хўжалиги иқтисодиётини кўп йиллик тажрибалари натижасида хўжалик 
юритиш шакллари орасида фермер хўжаликлари бозор талабларига кўпроқ мос 
келиши ўз исботини топди [15]. Улар қишлоқда мулкдорлар синфини шакллантириш 
ва қишлоқ хўжалиги тармоғида мавжуд ресурслардан самарали фойдаланишни 
таъминлашда имконияти юқорилиги билан ажралиб турмоқда ва уларни қўллаб-
қувватлаш учун ҳар йили катта ҳажмда моддий ресурслар ва молиявий маблағлар 
ажратилмоқда. 

Республикамизда чорвачилик ва деҳқончилик соҳасининг асосий кўрсаткичлари 
қуйидаги маълумотлар билан тавсифланади (1 ва 2-жадваллар). 

1-жадвал маълумотларининг статистик таҳлили шундан далолат берадики, 2020 
йилда фермер хўжаликлари энди шаклланаётган 2000 йилга нисбатан йирик шохли 
қорамоллар бош сони 3,9 марта, қўй ва эчкилар 15,4 марта, паррандалар сони эса 31,1 
мартага кўпайган бўлса, бу кўрсаткичларнинг ўсиш суръати деҳқон (шахсий ёрдамчи) 
хўжаликларида мос равишда 2,6; 3,0 ва 5,8 баробарни, барча хўжалик тоифаларида эса 
қарийб 2,4; 2,5 ва 6,1 мартани ташкил этган. Натижада чорва моллари бош сонининг 
кўпайиши гўшт, сут ва тухум каби чорвачилик маҳсулотларининг кўпайишига олиб 
келган.  

Қишлоқ хўжалик экинларининг ялпи ҳосили ва ҳосилдорлиги динамикаси 
таҳлил қилинган 2-жадвал маълумотларига эътибор қилсак, барча хўжалик 
тоифаларида ўсиш суръатига эришганлигини кузатиш мумкин. Жумладан, 2020 йилда 
2000 йилга нисбатан фермер хўжаликларида доннинг ялпи ҳосили 10,9 мартага, 
сабзавотники 28,4 мартага, меваники 33,9 мартага кўпайгани ҳолда ҳосилдорлик 
кўрсаткичлари мос равишда қарийб 1,7; 1,3; 2,2 мартага ошган. 

Ушбу эришилган ижобий натижалар аҳолининг чорвачилик ва деҳқончилик 
маҳсулотларига бўлган эҳтиёжини тўлароқ қондириш имкониятини яратмоқда.  

Таҳлилларимизга кўра, чорвачилик маҳсулотларини ишлаб чиқаришда деҳқон 

хўжаликларининг улуши юқори бўлиб, 2020 йилда жами гўштнинг 91,4 фоизи, сутнинг 
94,5 фоизи, тухумнинг 61,9 фоизи ишлаб чиқарилган бўлса, фермер хўжаликларида 
тегишли ҳолда 4,4; 4,7; 13,5 фоизга тенг бўлган. Республикамизда ишлаб 
чиқарилаётган деҳқончилик маҳсулотларининг умумий ҳажмида фермер 
хўжаликларининг улуши анча юқори бўлиб, 2020 йилда 50,9 фоизни, чорвачилик 
маҳсулотларида эса 5,1 фоизни ташкил этган [3]. 

1-жадвал 

Республикамизда чорва молларининг бош сони ва чорвачилик маҳсулотларини ишлаб чиқариш динамикаси 

Кўрсаткичлар 

2000 йил 2010 йил 2020 йил 2020 йил 2000 йилга нисбатан, % 

Барча 
хўжалик 
тоифа-
ларида 

шу жумладан Барча 
хўжалик 
тоифа-
ларида 

шу жумладан 

Барча 
хўжалик 
тоифа-
ларида 

шу жумладан 

Барча 
хўжалик 
тоифа-
ларида 

шу жумладан 

фермер 
хўжалик-
ларида 

деҳқон 
хўжалик- 
ларида 

фермер 
хўжалик-
ларида 

деҳқон 
хўжалик 
ларида 

 
фермер 

хўжалик-
ларида 

деҳқон 
хўжалик- 
ларида 

 
фермер 

хўжалик-
ларида 

деҳқон 
хўжалик- 
ларида 

Чорча молларининг бош сони, минг бош (йил охирига) 

Йирик шохли 
қорамоллар 

5353,4 198,1 4613,3 9094,7 501,7 8497,1 13154,3 784,5 12169,2 2,4 м. 3,9 м. 2,6 м. 

ш.ж.: 
сигирлар 

2343,4 56,8 2107,3 3758,1 171,2 3557,4 4729,4 293,8 4373,1 2,0 м. 5,1 м. 2,1 м. 

Қўй ва 
эчкилар  

8932,5 195,8 6021,3 15340,9 1149,9 12146,7 22458,8 3032,2 18091,3 2,5 м. 15,4 м. 3,0 м. 

Паррандалар 14510,0 423,7 8990,6 37733,3 3958,6 22561,0 89589,7 13295,1 52005,5 6,1 м. 31,1 м. 5,8 м. 

Чорвачилик маҳсулотларини ишлаб чиқариш 

Гўшт (тирик 
вазнда), 
минг.тн 

841,8 11,1 766,9 1461,5 37,9 1389,2 2519,6 112,2 2302,7 2,9 м. 10,1 м. 3,0 м. 

Сут, минг тн. 3632,5 54,1 3401,9 6169,0 205,0 5927,8 10976,9 519,8 10372,2 3,0 м. 9,6 м. 13,8 м 

Тухум, 
млн.дона 

1254,4 12,0 751,8 3061,3 288,1 1775,6 7781,2 1048,9 4819,9 6,2 м. 87,4 м. 6,4 м. 

Манба: Ўзбекистон Республикаси Давлат статистика қўмитаси маълумотлари асосида ҳисобланган 

2-жадвал 
Республикамизда қишлоқ хўжалик экинлари ялпи ҳосили ва ҳосилдорлиги динамикаси 

Кўрсаткичлар 

2000 йил 2010 йил 2020 йил 2020 йил 2000 йилга нисбатан, % 

Барча 
хўжалик 
тоифа-
ларида 

шу жумладан Барча 
хўжалик 
тоифа-
ларида 

шу жумладан Барча 
хўжалик 
тоифа-
ларида 

шу жумладан Барча 
хўжалик 
тоифа-
ларида 

шу жумладан 

фермер 
хўжалик-
ларида 

деҳқон 
хўжалик 
ларида 

фермер 
хўжалик-
ларида 

деҳқон 
хўжалик 
ларида 

фермер 
хўжалик-
ларида 

деҳқон 
хўжалик- 
ларида 

фермер 
хўжалик-
ларида 

деҳқон 
хўжалик- 

ларида 

Қишлоқ хўжалик экинлари ялпи ҳосили, минг тонна 

Дон жами 3929,4 568,9 758,6 7404,1 6032,7 1278,8 7636,0 6256,2 788,3 194,3 10,9 м. 103,9 

 шундан: 
буғдой 

3532,0 520,8 620,4 6657,2 5586,0 1002,1 6157,8 5244,8 429,2 170,1 10,1 м. 69,2 

Картошка 731,1 30,8 585,5 1694,8 337,2 1346,4 3143,8 633,5 2438,8 4,3 м. 20,5 м. 4,2 м. 

Сабзавот 2644,7 129,4 1982,7 6346,6 2215,8 4086,2 10431,4 3674,3 6507,3 3,9 м. 28,4 м. 3,3 м. 

Полиз 451,4 50,5 286,8 1182,4 595,9 566,6 2134,2 1035,7 1051,9 4,7 м. 20,5 м. 3,7 м. 
Мева 888,5 33,6 466,1 1699,4 816,4 875,3 2812,6 1140,1 1579,3 3,2 м. 33,9 м. 3,4 м. 

Узум 235,4 29,6 205,8 979,5 556,6 422,9 1606 663,9 906,2 6,8 м. 22,4 м. 4,4 м. 

Қишлоқ хўжалик экинлари ҳосилдорлиги, ц/га 

Дон жами 27,0 25,2 39,9 43,6 42,5 53,5 41,8 43,3 37,4 154,8 171,8 93,7 

   шундан: 
буғдой 

27,6 25,8 41,1 45,9 44,7 56,6 45,4 47,3 38,1 164,5 183,3 92,7 

Картошка 129,3 112,0 133,3 194,9 152,2 207,2 213,4 178,5 218,3 165,0 159,3 163,7 

Сабзавот 183,8 156,8 196,2 252,5 239,8 260,1 234,4 207,6 245,6 127,5 132,4 125,2 

Полиз 132,4 97,0 170,5 192,6 178,3 214,1 168,3 140,0 208,1 127,1 144,3 122,0 

Мева 56,9 36,9 91,5 92,6 76,2 125,1 116,7 83,7 188,2 2,1 м. 2,2 м 2,0 м. 

Узум 63,1 56,3 87,9 90,8 79,7 116,4 152,0 108,2 229,2 2,4 м. 192,2 2,6 м. 

Манба: Ўзбекистон Республикаси Давлат статистика қўмитаси маълумотлари асосида ҳисобланган 

Иқтисодий таҳлилларнинг кўрсатишича, республика бўйича фермер 

хўжаликлари сони оптималлаштирилиб, 2009 ва 2015 йилларнинг 1 январь ҳолатига 
мос равишда 218605 ва 78567 тани ташкил этиб, бир фермер хўжалигига тўғри 
келадиган ер майдони 2,74 баробарга кўпайди ва 74 гектарга тенг бўлди.  

Аммо аграр соҳада эришилган ютуқлар талаб даражасида эмаслигини эътироф 
этган ҳолда, бизнинг фикримизча, илғор мамлакатлар тажрибасини ўрганиш ва уни 
амалда қўллашга, замонавий технологиялардан фойдаланишга алоҳида  эътибор 
бериш зарур. 

Агар 2020 йилда барча хўжалик тоифаларида бир сигирдан соғиб олинган ўртача 
сут миқдори 2321,0 кг ни ташкил этган бўлса, фермер хўжаликларида 1769,2 кг ни, 
деҳқон хўжаликларида 2371,8 кг ни ташкил этган. 

Ўзбекистонда фермер хўжаликларининг муваффақиятли шаклланиши ва 
ривожланишида қишлоқда кооператив ҳаракатнинг тараққиётини шундай даражага 
кўтариш керакки, у нафақат ишлаб чиқаришни, балки маҳсулотни қайта ишлашни ва 
сотишни ҳам кенг қамраб олиши зарур [15]. 

Шуни алоҳида таъкидлаш жоизки, қишлоқ хўжалигида хўжалик юритишнинг энг 
самарали, тараққий этган давлатлар тажрибасида ўзини ҳар томонлама оқлаган 
фермерлик ҳаракатига ўтилиши эса соҳа ривожида янги даврни бошлаб берди. 
Фермерлик ҳаракатининг йўлга қўйилиши натижасида одамларнинг ерга муносабати 
ўзгарди, уларда эгалик ҳисси пайдо бўлди. Бу нафақат етиштирилаётган маҳсулот 
сифати ва ҳажмини ошириш, балки одамларнинг ўз меҳнатидан манфаатдорлиги 
ҳамда турмуш фаровонлигини юксалтириш имконини берди. Айни пайтда ўз ҳуқуқ ва 
мажбуриятларини яхши билган фермерлар қишлоқда ислоҳотларни амалга оширувчи 
етакчи кучга айланди[17].  

Дастлабки статистик маълумотларга қараганда, 2021  йилнинг январь-декабрь 
ойларида мамлакатимизда қишлоқ, ўрмон ва балиқчилик хўжалиги маҳсулот 
(хизмат)ларининг умумий ҳажми 317 781,6 млрд. сўмни, шу жумладан, деҳқончилик 
ва чорвачилик, овчилик ва ушбу соҳаларда кўрсатилган хизматлар 307 515,0 млрд. 
сўмни, ўрмон хўжалиги – 7 581,5 млрд. сўмни, балиқчилик хўжалиги – 2 685,1 млрд. 
сўмни ташкил қилди[3].  

2021 йилнинг январь-декабрь ойларида қишлоқ, ўрмон ва балиқчилик хўжалиги  
маҳсулот (хизмат)лари ҳажми ўтган йилнинг мос даврига нисбатан 104,0 % ни 
(2020 йилнинг январь-декабрь ойлари мос равишда 2019 йилнинг январь-декабрь 
ойига нисбатан – 102,9 %), шу жумладан, деҳқончилик ва чорвачилик, овчилик ва ушбу 
соҳаларда  кўрсатилган  хизматлар  –  103,9 %  (102,9 %)ни,  ўрмон  хўжалиги  – 
101,5 % (101,7 %)ни, балиқчилик хўжалиги – 121,4 % (117,9 %)ни ташкил қилди [3]. 

2021 йилнинг январь-декабрь ойларида ҳудудлар кесимида қишлоқ, ўрмон ва 
балиқчилик хўжалиги маҳсулот (хизмат)ларининг энг юқори ҳажми Самарқанд 

(41206,1 млрд. сўм), Андижон (32030,4 млрд. сўм) ва Тошкент (30712,7 млрд. сўм) 
вилоятларида қайд этилди. Аксинча кам ҳажмга эга ҳудудларга Сирдарё вилояти 
(10512,0 млрд. сўм), Қорақалпоғистон Республикаси (12339,3 млрд. сўм) ва Навоий 
вилоятини (15224,5 млрд. сўм) келтириб ўтиш мумкин. 

Юқори ўсиш суръатлари Самарқанд (104,6 %), Сурхондарё (104,6 %), Наманган 
(104,6) ва Андижон (104,5) вилоятларида қайд этилди. Қашқадарё (102,2 %), Бухоро 

(103,7 %) ва Фарғона (103,7 %) вилоятлари ҳамда Қорақалпоғистон Республикасида 

(103,7 %) эса аксинча ўсиш суръатлари пастлиги қайд этилди. 
Республиканинг қишлоқ, ўрмон ва балиқчилик хўжалиги маҳсулот 

(хизмат)ларининг умумий ҳажмида кичик бизнес ва хусусий тадбиркорликнинг улуши 
96,7 % ни ташкил этди. Ушбу кўрсаткични ҳудудлар бўйича таҳлил қилар эканмиз, жами 
тармоққа нисбатан кичик бизнес ва хусусий тадбиркорликнинг юқори улушига Жиззах 
(99,1 %), Қашқадарё (99,1 %), Бухоро (98,1 %) ва Хоразм (98,1 %) вилоятларини 
келтиришимиз мумкин[3]   

2021 йилнинг январь-декабрь ойларида етиштирилган қишлоқ хўжалиги 
маҳсулотлари ҳажми 302524,9 млрд. сўмни ёки ўтган йилнинг мос даврига нисбатан 
103,6 % ни ташкил этди, шу жумладан, деҳқончилик маҳсулотлари – 151083,4 млрд. 
сўмни (103,1 %), чорвачилик маҳсулотлари – 151441,5 млрд. сўмни (104,1 %) ташкил 
қилди. 

Хўжалик тоифалари бўйича таҳлиллар, қишлоқ хўжалиги маҳсулотлари умумий 
ҳажмининг 65,9 % и – деҳқон (шахсий ёрдамчи) хўжаликларига, 29,2 % и – фермер 
хўжаликларига, 4,9 % и – қишлоқ хўжалиги фаолиятини амалга оширувчи 
ташкилотларга тўғри келишини кўрсатмоқда. 

Қишлоқ хўжалиги маҳсулотлари улушининг ҳудудлар бўйича хўжалик 
тоифалари кесимида тақсимланиши таҳлил қилинганда, энг юқори кўрсаткичлар барча 
ҳудудларда деҳқон (шахсий ёрдамчи) хўжаликларига тўғри келиши кузатилди.  

2021 йилнинг январь-декабрь ойлари якунларига кўра, етиштирилган қишлоқ 
хўжалиги маҳсулотлари таркибидаги фермер хўжаликларининг улуши бўйича энг 
юқори кўрсаткич Самарқанд вилоятида (38,0 %), деҳқон (шахсий ёрдамчи) 
хўжаликларининг энг юқори улуши Навоий вилоятида (75,4 %), қишлоқ хўжалиги 
фаолиятини амалга оширувчи ташкилотларнинг энг юқори улуши Тошкент вилоятида 
(12,1 %) кузатилди. 

Фермер хўжаликларининг қишлоқ хўжалиги маҳсулоти таркибидаги улуши 
бўйича энг кам кўрсаткич Тошкент вилоятида (16,9 %), деҳқон (шахсий ёрдамчи) 
хўжаликларининг энг кам улуши Сирдарё вилоятида (55,1 %), қишлоқ хўжалиги 
фаолиятини амалга оширувчи ташкилотларнинг энг кам улуши Қашқадарё ва Наманган 
вилоятларида (3,1 %) қайд этилди. 

Ҳудудлар кесимида деҳқончилик маҳсулотларининг энг юқори ҳажми 
Самарқанд (21167,8 млрд. сўм), Андижон (19053,5 млрд. сўм) ва Фарғона (15893,5 
млрд. сўм) вилоятларида қайд этилди. Аксинча кам ҳажмга эга ҳудудларга Навоий 
вилояти (4949,3 млрд. сўм) Қорақалпоғистон Республикаси (5365,8 млрд. сўм) ва 
Сирдарё вилоятини (5513,9 млрд. сўм) келтириб ўтиш мумкин. Юқори ўсиш суръати 
Наманган (105,2 %), Сурхондарё (105,2 %) Хоразм (104,6 %) ва Самарқанд (104,5 %) 
вилоятларида қайд этилди[3] . 

Хулоса ва таклифлар 
Юқоридаги маълумотлардан келиб чиққан ҳолда республикамизда аграр сектор 

фаолиятини янада ривожлантириш ва самарадорлигини ошириш мақсадида 
қуйидагиларни таклиф этамиз:  

1.Ҳозирги шароитда қишлоқ хўжалиги тармоғини  статистик услубиётини 
такомиллаштириш муҳим масала ҳисобланади. Бунинг учун қуйидаги асосий 
вазифалари қуйидагилар тавсия этилади: тармоқ фаолияти устидан статистик кузатиш 

(ёппасига, танланма, анкета орқали, монографик кузатишлар ва бошқалар) ўтказиш 

дастурини ишлаб чиқиш; қишлоқ хўжалиги фаолияти молиявий натижалари   
(ҳосилдорлик, маҳсулот таннархи, фойда)ни тавсифловчи кўрсаткичлар тизимини 
такомиллаштириш; қишлоқ хўжалиги  маҳсулотларининг асосий турлари (деҳқончилик 
ва чорвачилик)ни ишлаб чиқариш ҳажмининг мутлоқ ва нисбий ўзгаришини статистик 
таҳлил қилиш; қишлоқ хўжалик маҳсулотларининг асосий турларини ишлаб чиқариш 
кўламларидаги таркибий ўзгаришларни таҳлил қилиш;  

2.Мамлакатимизда қишлоқ хўжалик маҳсулотлари ишлаб чиқариш кўламининг 
асосий кўрсаткичларини ҳудудлар бўйича таққослашларни турли статистик усулларда 
(иқтисодий индекслар, корреляцион-регрессион таҳлил ва бошқалар) амалга ошириш;  

3.Қишлоқ хўжалик маҳсулотлари ишлаб чиқариш фаолияти натижаларини 
тавсифловчи вақтли қаторларни статистик моделлаштириш ва ва ўрта муддатли 
прогнозларини ишлаб чиқиш;  

4.Қишлоқ хўжалик маҳсулотлари ишлаб чиқариш фаолиятининг натижаларига 
таъсир қилувчи турли хил омилларни комплекс статистик таҳлил қилиш ва улар 
асосида илмий ва амалий таклифлар ишлаб чиқиш. 

  5.Бугунги кунда кўп тармоқли фермер хўжаликларини ривожлантириш 
мамлакат тараққиётининг муҳим жабҳасига, айниқса қишлоқ аҳолисининг доимий 
бандлиги ва фаровонлигини таъминлашда асосий кучга айланди ҳамда мамлакат 
иқтисодиётини юксалтиришда муҳим омиллардан бири ҳисобланади. Истиқболда кўп 
тармоқли фермер хўжаликлари олдида турган асосий муаммоларни ҳал қилиш, 
уларни давлат томонидан ҳар тамонлама қўллаб қувватлаш бўйича зарурий чора 
тадбирларни ишлаб чиқиш зарур. 

